
Annotatsiya: Bul maqalada tildiń kórkem súwretlew quralları bolǵan 

stilistikalıq figuralardıń qollanılıwı hám atqaratuǵın xızmeti qaraqalpaq 

xalqınıń xalıq dástanı Sayatxan – Hámre dástanı negizinde sóz júrgizilgen. 

Dástanda stilistikalıq figuralar yaǵnıy inversiya asenditon, anaforalardı 

ushratıwǵa boladı.Biz maqalada olardıń atqaratuǵın xızmeti, 

qollanılıwındaǵıózgeshelikleri tuwralı sholıw jasaldı. Qaraqalpaq til iliminiń 

wákilleri tárepinen stilistika tuwralı pikirler keltirilgen. 

Gilt sózler : stil, stilistika, inversiya, stilistikalıq figura, asenditon, 

anafora, ekspressivlik, kórkem ádebiyat, kórkem súwretlew. 

 

  Qaraqalpaq tiliniń stilistikası boyınsha tilshi ilimpazlarımız birqansha 

miynetler jazǵan. Bul tarawda tek funkcional stiller haqqında professor 

E.Berdimuratovtıń  miynetlerin atap kórsetiwge boladı. Al, qaraqalpaq tili 

stilistikasınıń predmeti hám wazıypaları, ondaǵı leksikalıq, morfologiyalıq hám 

sintaksislik qurallardıń stilistikası, troplar hám stilistikalıq figuralar hám taǵı 

da basqa házirge deyin jeterli dárejede izertlenilmey kıyatırǵan máseleleri bolıp 

tabıladı.  

  “Stilistika” termini til hám ádebiyat tanıw ilimlerinde XIX ásirdiń 

ortalarınan baslap qollanıla basladı. “Stil” sózi grek tilinen (grekshe –taxtaǵa 

jazıw ushın súyir etip shıǵarılǵan tayawsha) alınǵan.Olardıń birinshisi házirgi 

ádebiy til hám ádebiy sóylewdiń stillik sistemasın izertleydi, al ekinshisi ádebiy 

shıǵarmanıń stillik ózgesheliklerin, sonday –aq ayırım  jazıwshınıń yamasa 

ayırım aǵımnıń stilin tekseredi8.  Ádette stil leksika –semantikalıq kategoriya 

sıpatında da tanıladı. Anaw ya mınaw stilge xarakteristika beriw , eń birinshi 

gezekte sol tarawǵa tán leksika –semantikalıq birliklerdi, olardıń qollanılıw 

ayrıqshalıqların anıqlaw arqalı iske asadı. Sonlıqtan da, professor A.I.Efimov 

stildiń basqa da belgileri menen bir qatarda onda leksikalıq birliklerdiń 

tańlanıwın hám qollanılıwın, ózgeshe semantikalıq ottenkaların, sózlik sostavı 

jaǵınan shekleniwsheńligi hám ayrıńqshalıǵın, ózgeshe frazeologiyasın, 

kórkemlew qurallarınıń sostavı hám funkciyası boyınsha hár túrliligin durıs 

                                                 
8
 А.Бекбергенов. Каракалпак тилинин стилистикасы, Нокис:  «Каракалпакстан» баспасы. 1990  

kórsetip ótedi9. Qaraqalpaq ádebiy tiliniń funkcionallıq stilleri hám 

leksikasınıń rawajlanıwı haqqındaǵı problemalardıúyreniwde tildiń tariyxına 

baylanıslı máselelerdi izertlew, jazba esteliklerdiń tilin, olardıńádebiy tildiń 

payda bolıw hám qáliplesiwindegi ornın anıqlaw oǵada úlken áhmiyetke iye. 

   Tildiń  kórkemlew qurallarınıń ishinde stilistikalıq figuralar da úlken 

orın tutadı. Stilistikalıq figuralar –bul ayrıqsha qurılǵan sintaksislik dizbekler 

yamasa gápler bolıp, olar tildiń obrazlılıǵı ushın xızmet etedi. Stilistikalıq  

figuralardıń  bir túri  bul –inversiya . Inversiya usılın qollanılıw arqalı 

sózlerdiń tásirsheńligin, teksttiń intonaciyasın, ırǵaǵı kúsheytiledi. Folklorlıq 

shıǵarmalardan biri bolǵan dástanlarda da inversiyalar jiyi qollanılǵan. 

“Sayatxan –Hámre” dástanında tómendegishe inversiyalıq qatarlardı 

kóriwimizge boladı : Mańa qayǵı bolıp, shıqmas bul janım, Sebep nede, munsha 

pıǵan eterseń. Bárshesi keldiler dashımnı áylep, Qızıl, yashıl kiyip, ózlerin 

shaylap. Bir názaliń keldi, ol meni paylap, Lábleri shiyrinnen mazalı keldi.   

  Inversiya (latınsha  inviris) –orın almastırıw) –gápke  ayrıqsha kórkemlik 

(ekspressivlik) beriw maqsetinde gáp aǵzalarınıń  tuwra orın 

tártibinińózgertilip, qanday da bir aǵzanıń turaqlı ornınıń almasıp keliw 

qubılısı bolıp esaplanadı.10 Joqarıda berilgen mısallarda belgilengen sózler 

tiykarınan bayanlawısh aǵza bolıp gáptiń sońında keliwi kerek. Biraq , 

stilistikalıq  talaplarǵa baylanıslı  qosıq qatarlarında gáptiń basında 

qollanınılǵanlıǵın kóremiz. Asenditon (grekshе asyndeton –baylanıssız ) 

yamasa dánekerlersiz –waqıyalardıń tez almasıwın kórsetiw ushın birgelikli 

aǵzalardıń yamasa gáplerdiń dánekersiz qollanılıwı. Ol arqalı dinamikalıq 

háreket, jedellik aytıladı.11 Máselen: Ájel paymanamız tolsa, Ashılǵanda gúlim 

solsa, Ǵosh jigitler munda ólse, exmiń kelmes, bálent tawlar. Men netermen, 

dadım jetpes, Heshkim nalıshım esitpes, Ústińizden duman ketpes, Kóp 

dumanlı bálent tawlar. Berilgen mısallardaǵı belgilengen sózler birgelikli 

aǵzalar bolıp, izbe –iz orınlanǵan is –háreketlerdi bildirip kelgen. Biraq, olardıń 

quramında dánekerler ushraspaydı. Bul asindeton qubılısına kiredi. Anafora 

(grekshe, anaphora –joqarıǵa shıǵarıw) –gáptiń basında birdey sózlerdiń 

yamasa kontrukciyalardıń qaytalanıp keliwi arqalı jasalatuǵın kúsheytkish 

figura. Anaforaǵadástandaushrasatuǵınmınaqatarlardıkirgizsekboladı : Sensiz 

meniń bolmas sabır –taqatım, Sensiz joq belimde quwat –mádarım. Men 

sennen ayrılıp qayda barayın, Men bir tilla júzik, sende bolayın.  

                                                 
9
 Е.Бердимуратов. Адебий тилдин функционаллык стилЬлеринин рауажланыуы менен каракалпак 

лексикасынын рауажланыуы , Нокис: 1973  

 
10

A.Bekbergenov. Qaraqalpaq tiliniń stilistikası,Nókis: “Qaraqalpaqstan” baspası.  1990  
11

A.Bekbergenov. Qaraqalpaq tiliniń stilistikası. Nókis:  “Qaraqalpaqstan” baspası. 1990  

  Stilistikalıq figuralar dástanlarda sonıń menen birge poeziyalıq hám 

prozalıq shıǵarmalarda  qaharmannıń ishki qubılısların bildiriw ele de ashıp 

kórsetiw maqsetinde keń qollanıladı.  

